
Басма органла  Къабарты-Малкъарны юсюнден

Ахыры 2-чи бетдеди.

Арсен КАНОКОВ:

Ахыры 2-чи бетдеди.

КЪАЙГЪЫРЫУ

Парламент

Билим бериу

Акция

3 бет

Биз аны фахмуларына 
къарс урабыз

2 бет2 бет

Татлы къоншула

3 бет

Саулукъ керек эсе -
 «Чайкагъа»

4 бет

Тиширыуланы кюню 
дегенликге, эр кишиле 

аслам эдиле

4 бет

«Скорая» 
кечми жетер?

Къабарты-Малкъар Республиканы 
Россейни регионларында сатыу-алыу 
представительстволарыны юслери бла 
былтыр 1,718 миллиард сом багъасы 
товар сатылгъанды. 2011 жыл бла тен-
глешдиргенде, ол 6,8 процентге кёбюрек 
болгъанды, деп билдиргендиле КъМР-ни 
Экономиканы айнытыу министерствосу-
ну пресс-службасындан. 

Бу кезиуде республика 803,2 миллион 
сом багъасы товар сатып алгъанды. 
Мындан регионлагъа уа 915 миллион сом 
багъасы товар жиберилгенди.

Министерствону бёлюмюню башчысы 
Гуртуланы Мурат айтханнга кёре, пред-
ставительствола башха регионлада 
республиканы сатыу-алыу эм экономика, 
культура, билим бериу, жаш тёлю по-
литика эм спорт жанлары бла жумуш-
ларына къарайдыла. Бизни республика 
бюгюнлюкде Россей Федерацияны 23 
региону бла, келишимле этип, иги бай-
ламлыкъла жюрютеди.

Къабарты-Малкъар сатыу-алыу эм 
экономика вопросла жаны бла пред-
ставительстволаны 2006 жылда къурап 
башлагъанды. Шёндю РФ-ни 25 субъек-
тинде аллай онекиси ишлейди.

Бизни корр.

Байламлыкъла 
кючленедиле

Ахыры 2-чи бетдеди.

Быллым элни орта 
школунда окъутуу-
юйретиу процессни 
тынгылы жалчытыр 
муратда Башчылыкъ 
этген совет ишлейди. 
Битеулю билим берген 
учрежденияны дирек-
тору Атаккуланы Нюр-
жан былай айтханды:

-Бек алгъа бу сагъыныл-
гъан совет школну айнытыуну 
программасын-башчылыкъ 
этиуню магъаналы борчун 
тамамлауну стратегиясын 
тохташдырлыкъ мардалыкъ 
документин жарашдырыу-
ну къолгъа алгъанды. Аны 
хазырлаугъа тийишли адам-
ланы барысын да къатыш-
дыргъанбыз: устазланы бла 
окъуучуланы, ата-аналаны 
комитетин, элни жамауатын. 
Педагогладан тинтиу иш, 
проектле жарашдырыу бла 
кюрешген чыгъармачы  къа-
уумланы къурагъанбыз. 

Кредитле - 
сабан ишлеге

«Россельхозбанк» ачыкъ акционер 
общество бюгюнлюкде жаз башы сабан 
ишлени бардырыргъа кредитлени берип 
башлагъанды. Ол жумушлагъа деп 34,9 
миллиард сом бёлюннгенди. Саулай 
да бу финанс махкеме озгъан жылда 
къыралда кезиулю эл мюлк ишлени 
бердырыргъа бёлген ырысхыны ёлчеми 

138 миллиард сом болгъанды.

 Шёндю банкны оноучулары,  бу бё-

люмде уруннганланы тилеклерин толту-

ра, ёнкючлени берген кезиуде болжалла-

рын иги кесекге къысхартхандыла. Андан 

сора да, алгъан ырысхыларыны артха  

тирликни алып сатхандан сора къайта-

рыргъа онг бериледи. Кредитни алгъан 

кезиуде комиссия тыйылмайды, процент 

ставкалары 10,75-ден ёрге тюйюлдюле.   

Сабан ишлеге ырысхы алыргъа сюй-

генле, банкны республикада орналгъан 

бёлюмлерине барып, заявленияла жа-

заргъа боллукъдула. 

Бизни корр.

Концерт
Ата-аналагъа бла сабийлеге 

акцияны къурагъанла тынгы-
лы концерт хазырлагъан эдиле. 
Нальчикде Искусстволаны шко-
луну тепсеу коллективлери, мода 
коллекциялары да бек сейирлик 
эдиле. Куба-Таба элден орта школ-
ну окъуучулары уа эски обойладан 
этген жыйрыкъларын кёргюзтген-
диле. Бу сабийле бла фахмулу 

«Къабарты-Малкъар Республикада урунуу 
жаны бла социальный партнёрлукъну юсюнден» 
Къабарты-Малкъар Республиканы 2008 жылда 
22-чи июльда чыгъарылгъан 50-РЗ номерли За-
конуна тийишлиликде:

1.Социальный-урунуу халланы игилендириу 
жаны бла Къабарты-Малкъар юч жанлы ко-
миссияда Къабарты-Малкъар Республиканы 
Правительствосуну келечилерини бу къауумун 
къабыл кёрюрге:

Кодзоков М.М.-Къабарты-Малкъар Респу-
бликаны Правительствосуну Председателини 
орунбасары (Къабарты-Малкъар Республиканы 
Правительствосуну жанындан координатор)

Дышеков А.З. – Къабарты-Малкъар Республи-
каны транспорт,связь эм жол мюлк министри

Каздохов А.Б.- Къабарты-Малкъар Республи-
каны эл мюлк министри

Керефов М.А.-Къабарты-Малкъар Республи-
каны финансла министри

Мамиев А.А.-Къабарты-Малкъар Республика-
ны къурулуш эм архитектура министри

Мусукланы А.Т.-Къабарты-Малкъар Респу-

«КъМР-де саулукъ сакълауну 
юсюнден» республикалы закон 
къалай толтурулады? Ма аны 
ачыкъларгъа кюрешгендиле 
Парламентни Урунуу,социальный 
политика эмда саулукъ сакълау 
жаны бла комитетини уллу жый-
ылыууна къатышханла.

Депутатланы алларында 
КъМР-ни саулукъ сакълау мини-
стри Ирма Шетова сёлешгенди. 
Ол билдиргенича, арт жыллада 
бу бёлюмде кемчиликлени кете-
риуге иги кесек ахча бёлюннген-
ди, ол санда биринчи медицина-
санитар себеплик бериуню, терк 
медицина болушлукъ жалчытыу 
службаны, юйюр медицинаны 
айнытыугъа, профилактика ишни 
игилендириуге, стационар бо-
лушлукъну жангыча къураугъа, 
энергияны аягъан технологи-
яланы сингдириуге, медицина 
кадрланы хазырлаугъа.

2011-2012 жыллада республи-
када саулукъ сакълауну мо-
дернизациялау бла байламлы 
ишле бардырылгъандыла. Ол 
кезиуню ичинде модернизаци-
ялауну программасына кёре 
бёлюнюрге белгиленнген ахчаны 
68 проценти хайырланылгъанды. 
Алагъа багъыу учреждения-
лагъа тынгылы ремонт этил-
генди, медицина оборудование 
сатып алыннганды, шёндюгю 
информация системала эмда 
медицина болушлукъну жангы 
стандартлары сингдирилгендиле.

Бёлюмню бек къыйын про-
блемасына Ирма Мухамедовна 
ырысхы-техника базаны осал-
лыгъын санагъанды. Республи-
када саулукъ сакълау къырал 
фондланы 50 проценти, ол санда 
транспортну 60 проценти, ме-
кямланы 60 проценти, медицина 
оборудованияны 70 проценти то-
зурапдыла. Стационарланы эмда 

СУРАТДА:СУРАТДА: «Бек ариу бала- «Бек ариу бала-
чыкъ» деген конкурсда хорлагъ-чыкъ» деген конкурсда хорлагъ-
ан сабийле.ан сабийле.

Врачланы хакълары кётюрюледи, алагъа 
жазылыуну электрон амалы сингдириледи 

амбулатор-поликлиника мекям-
лагъа тынгылы ремонт керек болуп 
турады. Ма ала министерствону 
баш магъаналы жумушларыдыла.

Бюгюнлюкде врачха жазылыуну 
электрон амалы сингдириле тура-
ды. 80 учрежденияны Интернетге 
къошуу жаны бла мадарла эти-
ледиле. Медицина болушлукъну 
качествосун игилендирир мурат 
бла врачланы эмда орта медпер-
соналны хакъларына кёллендирир 
халда къошакъ ахча тёленеди. Аны 
хайырындан аланы айлыкъларын 
2013 жылгъа 49 процентге кётю-
рюрге эмда 17 991 сомгъа жет-
дирирге къолдан келгенди. Орта 
медперсоналны хакъы да 10 127 
сом болгъанды. Ол а 2011 жылдан 
эсе 23,4 процентге кёпдю.

Битеу ол мадарла саулукъ 
сакълау учреждениялагъа врач-
ла-специалистле келирча этерге, 
медицина-демография кёрюм-
дюлени игилендирирге болуш-
хандыла. 2012 жылда 13 722 са-
бий туугъанды. Ол а аны аллында 
жылдан эсе 874-ге асламды.

 Бу жол хакъларына къошулмай 
къалгъан медиклеге уа не мадар, 
деп соргъандыла депутатла. До-
кладчы КъМР-ни Правительствосу 
бла Саулукъ сакълауну министер-
ствосу ол къыйын жумушну та-
мамлауну амалларын излейдиле, 
деп,алай жууаплагъанды.

Билим бериу эм илму жаны бла 
комитетни председатели Муаед 
Дадов кёплени тынгысыз этдир-
ген сорууну бергенди: «Устазла 
медосмотр ючюн хакъ нек тё-
лерге керекдиле?»  Ирма Шетова 
быйылдан башлап, КъМР-ни 
Башчысыны Указы бла, устазла 
медосмортдан ётер ючюн, ахча-
ны Борчлу халда медицина стра-
хованияны территориялы фонду 
берлигине ышандыргъанды.

Республиканы школларында 

медицина кабинетле къураргъа 
эркинлик къагъытланы жараш-
дырыу иш нек созулгъанды,деген 
соруугъа жууап бере, министр 
Бахсанда бла Чегемде лицензияла 
берилип бошалгъанларын эсгерт-
генди. Школланы кеслеринден да 
кёп зат къалгъанын, ала керекли 
документлени жыйышдырып за-
манында бермегенлерин черт-
генди. Болсада бу иш тохтаусуз 
барады эмда жууукъ заманда 
бошаллыкъды,дегенди.

Урунуу, социальный политика 
эм саулукъ сакълау жаны бла 
комитетни председатели Жанатай-
ланы Салим КъМР-ни Парламенти 
Саулукъ сакълау министерствону 
предложенияларына къараргъа 
эмда алагъа кёре республикалы 
бюджетге тюзетиуле кийирирге 
хазыр болгъанын билдиргенди. 
Ирма Шетова республикалы бюд-
жетге усталыкъларын ёсдюрюуге 
жибериллик специалистлени ко-
мандировочныйлерини юсюнден 
статьяны кийирирге кереклисин 
айтханды. Аны жыйылыугъа къа-
тышханла да дурус кёргендиле.

Ахырында Саулукъ сакълау ми-
нистерствогъа багъыу учреждени-
яланы ырысхы-техника онгларын 
андан ары кючлендире барыуну, 
бёлюмню уста кадрла бла жалчы-
тыуну, энчи медицина болушлукъ 
бериуню игилендириуню, энерги-
яны аягъан технологияланы синг-
дириуню мадарларын этерге керек 
болгъаны эсгертилгенди.

Профильли комитетни членлери 
депутатланы атларындан саулукъ 
сакълауну жангы министрине тын-
гылы информациясы ючюн ыспас 
этгендиле эмда ишинден къууаны-
рын сюйгенлерин билдиргендиле.

  
  Бэлла УРУСМАМБЕТОВА.

       КъМР-ни Парламентини 
пресс-службасы.

Халал кёллюлюкХалал кёллюлюк
Быйыл жетинчи кере Профсоюзланы юйюнде модельер-дизайнер Мадина Са-

ральпны башламчылыгъы бла «Къол аязчыкъда дуния» деген акция бардырыл-
гъанды. Аны магъанасы: ата-анала концертге билетле сатып аладыла. Битеу ала-
дан тюшген ахча бир сакъат сабийге неда жарлы жашагъан юйюрге бериледи.

Быйыл жамауат ючжыллыкъ Айдамир Камготовха болушханды. Бу сабий 
церебральный параличден къыйналады, ол Москвада реабилитация курслагъа 
барыргъа керекди. Анда анга багъадыла.  Бу къарыусуз юйюрге битеу халкъ  бо-
лушханы башланнган жылны огъурлу ишлеринден бири болгъанды.

устаз Ирина Захарьина ишлейди. 
Ол къурагъан театр-студияда кий-
имлени эски-бусхудан этедиле.

Прохладный шахарда «По-
диум» мода театргъа жюрюген 
сабийчикле «Къобузчукъ» деген 
коллекцияларын кёргюзтгенди-
ле. Таулу элледе да школчулагъа 
быллай театр-студияла ачылсала, 
аламат боллукъ эди. Жыр, тепсеу, 
мода студияланы магъаналары 

алгебраны, географияны неда 
орус тилни дерслерини магъана-
ларындан аз тюйюлдю. Чыгъар-
мачылыкъны дуниясына адам би-
ринчи атламларын сабийлигинде 
этерге керекди.

Экономика

Башчылыкъ этген советни 
къолундан не келеди?

Ала «Битеулю принципле 
бирикдирген, бир кибик оюмну 
тутхан педагог коллективни 
къурау эмда айнытыу» деген 
целевой программа хазыр-
лагъандыла эмда жашауда 
бардырадыла. Анда ишни 
баш жолу былайды: педагог 
стажына бла жыл санына да 
къарамай, хар устазгъа да ке-
сини энчи хунерин кёргюзтюр-
ге, педагог иш жаны бла энчи 
излемлерин ёсдюре барыргъа 
керекли онгланы къурау.

Бирге  ишлеуню педагоги-
касына таяна, хар устаз да 
школгъа башчылыкъ этиуню 
процессине бир кибик тенг эр-
кинликде къатышырча этерге 
итинебиз, алай бла уа демо-
кратиялы башламчылыкъны 
айнытабыз. Педагог коллек-
тивни барысыны да, аны хар 
членини да билими, излемле-
ри бла хунерлери, жюреклери 
сюйген зат бла кюрешиулери, 
оратор эм чыгъармачылыкъ, 

бек ахырында уа профессио-
нал усталыкълары башчылыкъ 
этиу ишни качествосун бла 
ахыр кёрюмдюлерин игилен-
дирирге онг бергенди. 

Билим бериуню учреждени-
ясыны жашау магъананы тут-
хан вопросларын тамамлауда 
къуллукъларына кёре борчла-
ны бла жамауат жумушланы 
юлешебиз, алай бла уа хар 
педагог да кесини бегирек 
айныгъан эмда кючлюрек 
жанын жашауда бардыры-
рына, билимин бла сынауун 
тынгылы хайырланырына, 
башламчылыгъын бла кеси 
аллына ишлей билиуюн кёр-
гюзтюрге онг къуралады. Хар 
заманда да саугъаларга, сый-
лы ат аталырына кёргюзтюуню 
битеу коллективни къатышыуу 
эмда болушлугъу бла жаланда 
ачыкъ халда бардырабыз. 

Къабарты-Малкъар Республиканы Правительствосуну

Б У Й Р У ГЪ У
                2013 жылда 25-чи январьда                                            №49-р

бликаны экономиканы айнытыу министри
Пономаренко Р.Н.-Къабарты-Малкъар Ре-

спубликаны промышленность эм сатыу-алыу 
министри

Тхагалегов З.М. –Къабарты-Малкъар Респу-
бликаны Адамланы иш бла жалчытыу жаны бла 
къырал комитетини председатели

Тюбейланы А.И.-Къабарты-Малкъар Республи-
каны урунуу эм социальный айнытыу министри

Шетова И.М.-Къабарты-Малкъар Республика-
ны саулукъ сакълау эм курортла министри.

2.Къабарты-Малкъар Республиканы Прави-
тельствосуну бу буйрукълары кючлерин тас 
этедиле:

2011 жылда 1-чи февральда чыгъарылгъан 
24-рп номерли;

2011 жылда 15-чи ноябрьде чыгъарылгъан 626-
рп номерли;

2011 жылда 12-чи декабрьде чыгъарылгъан 
707-рп номерли;

2012 жылда 25-чи майда чыгъарылгъан 263-рп 
номерли;

Къабарты-Малкъар Республиканы    Правительствосуну Председатели                         Р.ХАСАНОВ.

- Арт жыллада федеральный 
араны регионла бла байламлы 
политикасы иги да тюрленнген-
ди. РФ-ни башчылары айтханла-
ры, регионланы айнытыуда баш 
магъаналы проектлени жашауда 
бардырыугъа къырал гарантияла 
берилгенлери да жашау феде-
ральный арадан регионлагъа бу-
рулгъанын кёргюзтедиле. Бек ал-
гъа ол бизнесни ишине себеплик 
этгенди. Бусагъатда регионлада, 
ол санда Къабарты-Малкъарда 
да, уллу инвестиция проектле 
жарашдырылып, жашауда бар-
дырыладыла. Аланы тамалаугъа 
россейли компанияла бла бирге 
тыш къыраллы предпринима-
тельле да къатышадыла.

Къабарты-Малкъарны онглары 
уллудула. Аланы файдалы хай-
ырланнганыбыз, федеральный 
араны болушлугъу да арт заман-
да бютюнда эсленеди. Кесигиз 
бир тенглешдиригиз, 2006-2011 
жыллада инвестицияланы саны 
юч кереге ёсгенди – 6,4 милли-

Битеу муратларыбыз толлукъларына 
ишеклигим жокъду

Къабарты-Малкъар арт жыллада социальный сфера-
да, экономикада да алгъа уллу атлам этгенди. Инве-
сторлагъа проектлерин жашауда бардырыргъа битеу 
амалла къуралгъанлары, промышленностьха, эл 
мюлкге тутхучлулукъ этилгени   республикагъа айныр-
гъа, халкъны къолайлыгъын игилендирирге онг бер-
генди. Экономикада быллай тюрлениулеге   жетишиу-
ню жолларыны эмда келир заманнга планланы юсле-
ринден КъМР-ни Башчысы  Арсен Каноков айтады:

ард сомдан 17,7 миллиардха 
дери.

 Быйыл регионну ич продукту 
94,9 миллиард сом боллугъу 
белгиленеди. Ол а, былтырны бу 
кезиую бла тенглешдиргенде, 11 
процентге кёпдю. Прогнозлагъа 
кёре уа, инвестицияла 19,3 
миллиард сомгъа жетерикдиле. 
2015 жылда регионну ич про-
дуктун 128,4 миллиард сомгъа 
дери, инвестицияланы уа 25,3 
миллиардха дери ёсдюрюрге 
белгиленеди. Экономикада 
жетишимле уа социальный сфе-
раны болумун игилендирирге 
онг бередиле. Арт жыллада биз  
жангы школла, сабий садла, 
спорт-саулукъ сакълау ком-
плексле ишлетгенбиз, жолланы, 
орамланы тапландыргъанбыз.   

Бюгюнлюкде  баш магъаналы 
жумушладан бири – Север-
Кавказ федеральный округда 
турист кластерни  къурау жаны 
бла проектге къатышыуду.  Бу 
проект жашауда бардырыл-

са, анга къатышхан битеу ре-
спубликаланы да социальный 
сфераларын игилендирирге, 
экономикаларын айнытыргъа 
онглары боллукъду, ол санда 
Къабарты-Малкъарны да. 

2025 жылгъа дери Север-
Кавказ  федеральный округ-
ну айнытыу жаны бла къырал 
программаны чеклеринде Че-
рек, Чегем, Элбрус эм Зольск 
районлада «Элбрус-Бызынгы» 
турист-рекреация комплекс 

къураллыкъды. Прогнозланы 
юслеринден айтханда,   18,5 минг 
адам сыйынырча жашау жерле 
къураргъа, тау-лыжа трассаланы 
9,8 минг километрин таплан-
дырыргъа, 61,9 километр канат 
жолла ишлерге белгиленеди. 
Аны бла бирге инфраструктура 
да тапландырыллыкъды: кафе-
ле, тюкенле, солуу жерле ишле-
нилликдиле.   

Предпринимательлеге 
таплыкъгъа



2013 жыл, 31-чи январь2
Интернет-версия: zaman.smikbr.ruЗ А   М  А  Н

Бизни педагог коллективибиз-
ни мындан ары да чыгъармачы-
лыкъ эмда профессионал жаны 
бла ёсюуюне керекли ахшы онг-
ла бардыла, ол а школну айны-
ууну мурдорун тутады. Эки пе-
дагогубуз «Къабарты-Малкъар 
Республиканы сыйлы устазы» 
деген атны жюрютедиле, тогъ-
узусу уа Россей Федерацияны 
битеулю билим бериуню сыйлы 
ишчилеридиле. Башчылыкъ 
этиу ишни мурдорун авторитар-
ный угъай, коллегиялы оноу, 
устаз кесини жумушуна кеси 
анализ этиуню эмда аны иги-
лендире барыуну демократиялы 
жоругъу эм алгъа чыгъады. 

«Окъутургъа-алай эсе уа - эки 
къаты окъургъа»,-деп жазгъан-
ды Ж. Жубер. Бийик эм бирин-
чи квалификациялы категория-
лары болгъан педагог кадрланы 
уллу процентин ёсдюрюр мурат-
да устазланы усталыкъларын 
заманында кётюрюрге эмда 
ёсдюрюрге керекли болумланы 
къурау билим бериуге баш-
чылыкъ этиуню амалларында 

Башчылыкъ этген советни 
къолундан не келеди?

Май районда Хапаланы Расул башчылыкъ этген 

къошда асламысында тууар малла тутадыла. Ху-

туйланы Зулкъарний алагъа эрттенликде аш салып 

бошаргъа тюплерин ариулар, башха жумушланы  

заманы да жетеди. Къара ишден къачмагъан жаш, 

нени да тынгылы тамамлайды.

Багъалы редакция, мен ту-
угъанлы бери Жангы Малкъар-
да жашайма. Атам Ацкъанланы 
Хасан 1960 жылда, эл къурала 
тебирегенде, Жемталадан  
келген эди бери. Ол кезиуде  
Жанхотиядан Отарланы Ахмат 
да юйюрю бла кёчеди. Эки 
къаууму да, къоншу болуп, 
барак юйледе орналадыла. Ол  
колхозда малчы болады, атам 
а пилорамада агъач жарады.

Юй бийчеле ууакъ сабийли 
болгъанлыкъгъа, колхоз ишден 
къачмагъандыла. Анам Алтын 
юч жаш бла юч къыз ёсдюр-
генди. Аминат а беш жашны 
бла бир къызны анасыды. 
Таматаларыбыз бир бирлери 

Эм ариу балачыкъ
Жыл сайын концертни 

ахырында «Горянка» газет 
«Бек ариу балачыкъ», «Бек 
ариу къыз» деген конкурс-
ларында хорлагъанланы са-
угъалайды. Быйыл биринчи 
сагъынылгъан эришиуде Ос-
манланы Елена бла Андрей 
Колесниковну къызчыкъ-
лары Жанна, Кушховланы 
сабийлери Милана бла Асте-
мир онглу болгъандыла.

Османланы Елена айт-
ханнга кёре, Жанначыкъ 
бек тири къызчыкъды. Алты 
жылчыгъы болгъанлыкъгъа, 
жюрегине этилген эки опе-
рацияны кётюралгъанды. 
Андан сора, реанимация-
да эки ыйыкъны кесинлей 
тургъанлыкъгъа, врачланы 
къыйнамагъанды.

Жаннагъа больницалада кёп 
бакъгъанлыкъгъа, жарыкъ кёл-
лючюкдю. Окъургъа, жазаргъа, 
сурат ишлерге бек сюеди.

Милана бла Астемир Кушховла 
уа ёксюзледиле. Аланы аталары 
Хасен Вольный Ауулда участка 
милиционер болуп ишлегенди, 
2011 жылда 14-чю ноябрьде аны 
ёлтюргендиле. Бир къыйынлыкъ-
ны ызындан бу юйге экинчиси 
да жетгенди: аппалары билмей, 
машинасы бла Милананы бла 
Астемирни гитче эгешчиклерин 
Миленаны басханды. Сабий-
лени аналары Зарина Кушхова 

бла асыры ариу жашагъандан, 
биз, сабийле да, тюз да туугъ-
ан эгечлеча, къарындашлача 
эдик.

Экибизден бир юйде конфет-
къалач, гыржын туурам болса 
окъуна, анала андан барыбыз-
гъа да юлюш этгендиле. Къыс-
ха айтханда, сеники-меники 
болмай тургъанбыз. Колхоз 
адамларына журтла салыргъа 
жер юлюшле берген заманда 
да къоншулашханбыз. Бир би-
рибизге болуша, билеклик эте, 
ол жумушну да тамамладыкъ.

Эки юйюр да, кёп жылланы 
бирге алай татлы жашагъанла-
рында, аналаны къыйынлары 
уллуду. Бюгюнлюкде да, ала-
дача, арада аламат келишиуле 
аз тюбейдиле. Сабийле да, 

аладан  юлгю алып, бир бирге 
сый бередиле.

Ахматны уа асыры ариу кёр-
генден, анга Апай, дей эдик. Ол 
жаз башында  малла бла  Хай-
машагъа кетсе, кюзде уа  сабий-
лери бла тенг бизге да саугъала 
келтирир эди. Биз жетип, алты 
къууанчыбызда да ол таматалыкъ 
этгенди. Ол жетмей ишибиз бит-
мегенди.

Бир кере атам бла анам жу-
мушла бла Нальчикге  кетеди-
ле. Гитче къарындашым, ойнай 
тургъанлай, юй башха чыкъ-
гъан басхычдан жыгъылып, 
башын ачытады. Олсагъатлай 
къайгъырыулу къоншуларыбыз 
жашчыкъны больницагъа элте-

диле. Ингирде Аминат  юйге 
къайтхан эди, Апай а аны 
биргесине къалады. Экинчи 
кюн эрттенликде уа, тиширыу 
аш-суу элтип, больницагъа 
барады. Атам-анам ызларына 
къайтхынчы, саусузгъа ала 
къарап тургъандыла.

Токъсан бешинчи жылда 
атам къаты ауруйду. Ахмат 
эрттенликде ишге бара туруп, 
ингирде андан келсе да, бек 
алгъа бизге къайтып, атамы 
халын кёрюп, кёп хапар да 
айтып, юйюне андан сора 
баргъанды. Апай кечиракъ 
къалса, ол  аны терезеден 
къарап сакълай эди. Ала да 
бир бирге тюз да эгиз къарын-
дашлача эдиле.

Атам 1995 жылда ауушады. 
Апай, ариу айтып, бизни жап-
сарыргъа кюреше эди. Кеси 
уа бек бушуу этген эди. Сора 
кёп да турмай, ауруп, больни-
цагъа тюшеди. Биз аны кёре 
барсакъ, ол а къуруда ата-
бызны юсюнден хапар айтыр 
эди. Сора эки жылдан ол да 
дуниясын алышады.

Ахшы аталарыбыз, не медет, 
кетдиле. Алай аналарыбыз 
бизни ызланнган жолубуздан 
чыгъармайдыла. Бусагъатда  
да бир бирни алгъынча, жю-
рютебиз, ашыбызны ашайбыз, 
бир юйюрча жашайбыз.                                

БАТЧАЛАНЫ Лариса.

Инновацияла

Карталаны чыгъарып 
башлагъандыла

Жылны башындан тебиреп 
Къабарты-Малкъар Республика-
да «Къырал эм муниципальный 
жумушланы къурау» деген феде-
ральный законнга тийишлиликде 
универсальный электрон карта-
ланы чыгъарып башлагъандыла. 
Аны уллулугъу банкда хайырланы-
учу тенгли бирди. Анга паспортда, 
медицина страхование полисде, 
пенсия страховой свидетель-
ствода эм банк картада болгъан 
информация киреди. Андан сора 
да, къырал эм муниципальный 
жумушланы тамамларгъа эркин-
лик бериледи, деп билдиргендиле 
КъМР-ни Экономиканы айнытыу 
министерствосуну пресс служ-
басындан.

Министерствону Электрон жу-
мушла эм системала бла управ-
ление департаментини таматасы 
Чочайланы Мариям айтханнга 
кёре, универсал электрон карта-
ны хайырындан адамла къырал 
эм муниципальный жумушланы 
кеслерине керек заманда, уч-
реждениялагъа бармагъанлай, 
тамамлаяллыкъдыла. Андан сора 
да, жашау-коммунальный мюлк, 
связь, тюкенледе сатып алгъан 
товарланы багъаларын эм башха 
затла ючюн хакъны тёлерге онг 
боллукъду.

Белгилеп айтырчады, универ-
сальный электрон карта башха 
карталадан эсе иги кесекге ка-
честволу этилгенин. Аны жал-
гъанын чыгъаргъан бек къыйын 
боллукъду.  

Картаны 14-жыллыкълары бол-
гъанладан тебиреп заявление 
жазгъанлагъа  быйылгъы жыл-
ны ахырына дери берликдиле. 
Аны алыргъа сюйгенле Нальчик 
шахарны Хуранов орамыны 9-чу 
номерли юйюнде орналгъан 
«Многофункциональный центр 
по предоставлению государ-
ственных и муниципальных услуг 
Кабардино-Балкарской Респу-
блики» деген арагъа барып, 
заявление жазаргъа керекдиле. 
Ара эрттенликде тогъуздан ингир-
ликде сегизге дери, солуу кюнден 
сора, тохтаусуз ишлейди. 

Бизни корр.

Фермерлик

Къуралыулу 
мал къышлатыу

Асанланы Азамат.Асанланы Азамат.

Хутуйланы Зулкарний.Хутуйланы Зулкарний.

Халал кёллюлюк

Редакциягъа письмо

кёлсюзлюк этмейди, алгъындан 
эсе кёп ишлерге, къаты болургъа 
кюрешеди. Бу юйюрню фатарлары 
да жокъду.

Жанначыкъгъа, Милана бла 
Астемирге концертде саугъала 
бергендиле. Айдамир Камготов а 
Москвагъа барлыкъды. Андагъы 
врачла бу саусуз сабий сёлешген 
да, жюрюген да этерикди, дейдиле.

Жюрек ыразылыкъ
Мадина Саральп битеу акциягъа 

къатышханлагъа жюрек ыразы-
лыгъын билдиргенди. Фахмулу 
сабийлени юйретген устазла бек 
магъаналы ишни тамамлагъан-

ларын чертгенди. «Горянка» 
газетни баш редактору Зарина 
Канукова уа: «Биз бириксек, 
битеу сабийлерибизни насыплы 
этерге къолубуздан келликди», 
- дегенди.

Къабарты-Малкъарда тё-
рели жандауурлукъ акцияла 
болгъанлары жамауат огъурлу 
ишлеге итиннгенин кёргюзтеди-
ле. Республикада «Русфондха» 
ушаш зат къуралса, баям, ары 
да адамла сюйюп ахча ётдюр-
люкдюле.

БАЙСЫЛАНЫ Марзият.

Ахыры. Аллы 
1-чи бетдеди.

уллу магъананы тутады. Педагог 
ишчилени аттестациялауну 2010-
2015 жыллагъа перспективалы 
планы жарашдырылгъанды. 
Бюгюнлюкде 36 устаздан 30-суну 
бийик эм биринчи квалификаци-
ялы категориялары барды. 

Эл школну болумларында ин-
новация процессге башчылыкъ 
этиуню тохтамай игилендире 
барыргъа керекди, деп алай 
къарайбыз. Билим бериуню эл 
учреждениясыны школ, юйюр, 
социум да ары кирген  иннова-
ция онгларыны интеграциясыны 
хайырындан арт беш жылда ата-
аналаны тилеклерин бла иннова-
цияланы сайлауда социальный 
заказны «жер-жерли» энчилигин 
эсге алыргъа, коллективни ичин-
де, педагогланы бла сабийлени 
арасында байламлыкъланы 
кючлендирирге онг чыкъгъанды. 

Ол кезиуню ичинде федераль-
ный даражада экспертизадан 
ётген «Формирование нрав-
ственных ориентиров лично-
сти, основанных на приоритете 
общечеловеческих ценностей», 
«Религия и толерантность», 
«Программа развития школы 
на 2007-2012 годы» деген юч 

проект жашауда жетишимли 
бардырылгъанды. Ючюсю да ин-
новация магъананы тутхан куль-
тура-билим бериу эмда юйретиу 
ишни бирге бардырыуда школну 
эл социум бла байламлыгъын 
кючлендириуге бурулгъандыла. 
Быллай тынгылы эмда къый-
матлы конкурслагъа школну 
къатышыууна заявкаланы ата-
аналаны комитети, башчылыкъ 
этиуню совети эм элни жамауаты 
бергендиле. 

2012-2013 окъуу жылда «пи-
лотныйча», бизни школда 5-чи 
классда билим бериуню фе-
деральный къырал стандарты 
кийирилгенди. Ишлеп, хайыр-
ланып тургъан программаны 
чеклеринде администрация да, 
бу класслада ишлеген устазланы 
барысы да курслагъа жюрюген-
диле. Окъутуу-юйретиу процес-
сге жангычылыкъны устазланы 
бла юйретиучюлени жаланда 
тынгылы, ишни халин иги билген 
эмда ахшы усталыгъы болгъан 
коллективи бла жетишимли кий-
ирирге башламчылыкъ этерге 
боллукъду, деп алай къарайбыз. 
Бусагъатда билим бериуню 
айнытыуну 2011-2015 жыллагъа 

федеральный целевой про-
граммасыны чеклеринде пе-
дагог кадрланы усталыкъларын 
кётюрюуню программасын 
жангыртыу эмда «Бизни жангы 
школубузну кадрлары» деген 
проектни тамамлау жаны бла 
ишни андан ары бардырабыз.

Бюгюнлюкде бизни билим 
бериу учреждениябыз, педаго-
гланы аламат чыгъармачылыкъ 
потенциалына таяна, кёп жыл-
ланы ичинде тохташхан ахшы 
затланы сакъларгъа эмда айны-
тыргъа, ата-аналаны бла окъуу-
чуланы башламчылыкъларына 
болушургъа итинеди. Айныуну 
мындан ары жолу-окъуучулагъа 
шёндюгю обществода кеси 
аллына жашау этерге керекли 
интеллект, инсанлыкъ эмда 
ниет жаны бла айнырча онгла-
ны жалчытыуду. Аны бла бирге 
билим бериу-юйретиу процесс-
ни жетишимли къурау эмда 
тюрлениуле кийирир ючюн, 
башчылыкъ этиу ишни дайым 
профессионализациялау изле-
неди, биз а анга итинебиз.

ТЕМИРЛАНЫ Анатолий 
хазырлагъанды.

Ахыры. Аллы 1-чи бетдеди.

Татлы къоншула

Ацкъанланы Алтын бла Хасан.

Отарланы Ахмат бла Аминат.

Бу  районну Сарский элини къатында  Асанла-

ны Магометни да тууар  къошу барды. Энчи иели 

фермада ол тийреде жашагъан, таулу жашла да 

ишлейдиле. Тамата солургъа кетсе, къошда оноуну 

аны жашы Азамат  этеди. Мында кюн сайын 300 

литр сют саууадыла. Андан жау, бишлакъ хазыр-

лагъан предпринимательле аны литрин 15 сомдан 

алып кетедиле.

Къошда жюз тууар барды, аладан жартысы 

ийнекледиле. Мында мал аш элпек болгъанына 

узакъ болмай салыннган тишле шагъатлыкъ эте-

диле.

Малчыны иши жылны не кезиуюнде да тынч 

тюйюлдю. Къышда уа бютюнда къыйынды. Хайы-

уанлагъа заманында ашларын, сууларын тапдыр-

гъанлай турургъа керекди.

Суратланы МАМАЙЛАНЫ Алий алгъанды.

Къабарты-Малкъар Республиканы Правительствосуну 2013 жылда 
14-чю январьда чыгъарылгъан 15-ПП номерли бегимине тюзетиуле 

кийириуню юсюнден
Къабарты-Малкъар Республиканы Правительствосуну

Б Е Г И М И
           2013 жылда 28-чи январьда                                                    №25-ПП

Документле

Курорт тийишли даражада иш-
лер ючюн а, бек алгъа инженер 
объектле керекдиле. Суу, газ 
быргъыла, кир-кипчикни таза-
лаучу сооруженияла,  ток ызла   
тартыргъа тийишлиди.

 Транспортну юсюнден айтхан-
да уа, Бахсанны юсю бла бар-
гъан Прохладный-Элбрус жолну 
эмда Кисловодск-Гара Сууланы 
ёзени-Жылы Суу-Элбрус трас-
саны  ишлетирге белгиленеди. 
Энтда башха автомагистраль-
ла  къураллыкъдыла, кёпюрле 
тап халгъа келтирилликдиле. 
«РФ-де транспорт система-
ны тапландырыуну юсюнден» 
федеральный программаны  
болушлугъу бла уа «Нальчик» 
аэропортну реконструкциясы 

Арсен КАНОКОВ:

Битеу муратларыбыз толлукъларына 
ишеклигим жокъду

бардырыллыкъды.
 Ал тергеулеге кёре, инфра-

структура объектлени къуру-
лушларына 35 миллиард сом 
керекди. Ахча федеральный эм 
республикалы бюджетледен бё-
люнюрюкдю, аладаны тышында 
фондла да изленилликдиле.

Социальный объектлени бла 
экономиканы бирикдириуде жол-
ланы магъаналары уллуду. Къа-
барты-Малкъарны экономикасын 
айнытыу жолланы халлары бла 
къаты байламлыды. Аланы та-
пландырыугъа энчи магъана 
бергенибиз а арт заманда бю-
тюнда эсленеди. «КъМР-де жол 
фондну юсюнден» закон къабыл 
кёрюлгени бла уа бу сферагъа 
берилген финансланы кёбейтир-
ге онг чыкъгъанды.  

Жолланы тапландырыуну 
юсюнден айтханда уа, былтыр 53 

километр жолгъа, 10 кёпюрге ре-
монт этилгенди. Элледе бла ша-
харлада социальный объектлени 
тёгереклери, табийгъат къыйын-
лыкъладан сора бузулгъан жолла 
да   тап халгъа келтирилгендиле. 

Бюгюнлюкде уа Кисловодск-
Гара Сууланы ёзени-Жылы Суу-
Элбрус трассаны  къурулушуна 
энчи магъана бериледи. Ол 
битдирилсче, тау-рекреация 
комплекс бютюнда хайырлы бол-
лукъду.   Бу трасса Минеральные 
Воды эм Приэльбрусье феде-
ральный магъаналы курортланы 
байларыкъды. Алай бла  турист  
аэропортдан Элбрусха къысха за-
манны ичинде жеталлыкъдыла. 
Жол  битдирилсе уа, тауну шимал 
жанында къурулушну башлар-
гъа онг берликди. Анда битеу 
дуния даражалы  бальнеология 
курорт къураргъа план барды. 

Бюгюнлюкде уа отрасльни ишин 
жангыртыргъа мурат барды. Ол 
санда жоллагъа ремонт этгенде 
хайырланнган техниканы сатып 
алыргъа керекди. 

Къабарты-Малкъар  алгъа 
барыуун тохтатмайды. Бизни    
эл мюлкню, туризмни, промыш-
ленностьну, къурулуш матери-
алла чыгъарыуну айнытыргъа 
битеу онгларыбыз бардыла. Бу 
отрасльле республикалы  стра-
тегияда да бардыла.  

Муратларыбыз  жашауда бар-
дырыллыкъларына ишеклигим 
жокъду. Бизни халкъ иш кёл-
людю, мажарыулуду, эринчек 
тюйюлдю. Бу  затла уа бизге 
жетишимли болургъа себеплик 
этедиле.  

«Жолла эм транспорт» жур-
нал, 2012 жылда декабрьде.

Ахыры. Аллы 1-чи бетдеди.

КъМР-ни Экономиканы ай-

нытыу министерствосуну гитче 

предпринимательствону ёс-

дюрюу бёлюмюню таматасы 

Елена Лисун билдиргеннге 

кёре, республиканы Гарантия 

фонду озгъан жылда кёрюм-

дюлерин игилендиргенди. Аны 

ырысхысы 75 миллион сомгъа 

кёбейгенди, ол санда 60 мил-

лионну федеральный бюджет 

бергенди. Шёндю уа эсебинде 

455, 9 миллион сом барды. 

Саулай да бу оргъан къуралып 

ишлеп тебирегенли гитче эм 

орталыкъ предпринимательство 

бла кюрешген  121 адамгъа 651 

миллион сомгъа поручитель 

болгъанды. Аны хайырындан 

предпринимательле  бир мил-

лиард сомдан аслам кредит 

алгъандыла.

Гарантия фонд 2009 жылда  

гитче эм орталыкъ предприни-

мательство бла кюрешгенлеге 

финанс себеплик этерге деп 

къуралгъан эди. Аллай болуш-

лукъну ишлерин башлап юч ай-

дан аслам уруннганла  алыргъа 

боллукъдула. Дагъыда бир энчи-

лик - предприниматель банкдан 

кредит алама деген ахчасыны 

учреждение 70 процентинден 

кёпге поручитель  болмайды.   

Фонд Сбербанк,  Московский 

индустриальный банк, «Россель-

хозбанк», ВТБ-24  эм  Евростан-

дарт банкланы республикада 

бёлюмлери бла этген келишим-

лерине кере, гитче эм орталыкъ 

бизнес бла кюрешгенлеге кредит 

алыргъа  поручитель къагъытла-

ны береди.

Бизни корр.

Бюджет

Предпринимательлеге 
таплыкъгъа

Къабарты-Малкъар Республиканы Правитель-
ствосу бегим этеди:

Къабарты-Малкъар Республиканы 2013 жылгъа 
эмда 2014,2015 жылланы план кезиуюне жарашды-
рылгъан эмда Къабарты-Малкъар Республиканы 
Правительствосуну 2013 жылда 14-чю январьда 

Къабарты-Малкъар Республиканы Правительствосуну 
Председателини къуллугъун толтургъан                                                                И. МАРЬЯШ.

чыгъарылгъан 15-ПП номерли бегими бла къабыл 
кёрюлген республикалы адрес инвестиция про-
граммасына быллай тюзетиуле кийирирге:

1)  49-чу позицияда «171166,73» дегенни орунуна 
«160141,88» деп жазаргъа;

2)  быллай 55-1 позицияны къошаргъа:

                                 Нальчик шахар округда                                        КъМР-ни
  55-1    85.11.1        КъМР-ни Саулукъ сакълау             11 024,85      Къурулуш эм   
                                Министерствосуну                                                архитектура
                               «Перинатальный ара»                                          министерствосу
                                къырал саулукъ сакълау
                               учреждениясыны родзалларына,
                               акушер бёлюмлерине ремонт
                               этиу 



32013 жыл, 31-чи январь
Интернет-версия: zaman.smikbr.ru

Къарындаш халкъланы белгили адамлары

ОКЪУТУУ

З А   М  А  Н

Конкурс

Фоторепортаж

Сынау келсе…
Кесини заманында кёп жаш 

адамлача, Руслан да «театр бла 
ауругъанды». Школ жыллада гит-
че сахна оюнла салгъанды. Аны 
бошап, Черкесскедеги музыкалы 
училищеде театр студияны, сора 
ГИТИС-де актёр факультетни 
заочно бошагъанды. Жаш ак-
тёргъа, труппагъа келгенинлей, 
рольла табылгъандыла. Баям, 
тамата тёлюде уллайгъан эр ки-
шиле азлыкъ этгенде болур эди, 
22-жыллыгъында ол Г.Хугаевни 
«Бабуца, Гагуца, Данель эм 
Дарданель» деген пьесасында 
къарт Дарданельни сыфатын 
къурагъанды. 

Жаш актёргъа ол тынч жумуш 
болмагъаны баямды. Алайлыгъ-
ын Руслан кеси да жашырмайды. 
Жаланда бетин гриммни, парик-
ни, сакъалны хайырларындан 
къарт этип къоймай, кёп жашагъ-
ан кишини жюрюшюн, къымыл-
дауун да унутмай, сёлешгенин 
да ушатыргъа керек эди. Бюгюн-
люкге ол ролю эсине тюшсе, аны 
жангыдан ойнарыгъы келеди.

Хазна къарачай труппада оюн 
салынмайды Гочия улу анга 
къатышмай. Бизни къараучу 
аны асламында комедиялы ар-
тистнича таныйды. Кертиси да 
алайды. Алай Руслан, кёп фах-
мулу актёрлача, тюрлю-тюрлю 
жанрлагъа да угъай демейди.  
Кеси айтханнга кёре, къараучу 
аны бла бирге кюле эсе, ол анга 
къууанады. Алай къуру ойнап-
кюлюп тургъан да эрикдиреди, 
бютюнда уллая барсанг. «Жашау 
къуру кюлкюден къуралып къал-
майды. Адам драмалы, траге-
диялы болумлагъа да тюшеди. 
Аланы уа сахнада кёргюзтюрге 
излейме», - дейди жигитим.

Руслан бла малкъар театр
Кертисин айтсакъ, Гочияланы 

Русланны Малкъарда жаш тёлю 
сахна оюнладан эсе, дискледен 
иги билликди. Анда экилерини 
да терсликлери жокъду. Озгъан 
ёмюрде, къырал чачылып, те-
атрла къыйын болумлада ишле-
генлеринде, къоншу республи-
калагъа гастрольлагъа баргъан 
адет кетип къалгъан эди. Ол 
аламат сынау энди Къулийла-
ны Къайсын атлы Малкъар эм 
Къарачай театрлагъа да къайта 
башлагъанды. Анда да барды 
аны къыйыны. 

Жаланда озгъан жыл къара-
чайлы актёрла бизге эки кере 
келгендиле, бир ненча оюнларын 
алып. Кюз артында тендерни 
къытып, аны хайырындан къу-
раялгъанды директор Гочия улу 
аланы. Оюнларын таулу элледе, 
Нальчикде да кёргюзтгенлери 
себепли бу статьяда бизни къа-
рачу кёрген эки спектакльге  эс 
бурургъа сюеме. 

Февральда къарачайлыла 
Аппаланы Билялны «Къатын 
алмазгъа ант» деген комедия-

Жерибизни аламатлыгъы, 
тамашалыгъы, аны ариу 

хауасы, гара сууларыны дарман-
лыгъы, сёзсюз,  битеу дуниягъа 
да белгилиди. Тыш къыралладан 
окъуна бери кёп адам келип, 
саулукъларына  бакъдырып, за-
уукълукъ алып кетедиле. 

Аллай солуу юйлеринибизден 
бири Долинскеде орналгъан «Чай-
ка» санаторийди. Алгъаракълада 
аны таматасы Олег Безроковха 
тюбеп, ушакъ этгенме. Ол  ишини 
юсюнден тынгылы хапар айтады. 
Сора кесини орунбасары  Евгения 

Президент «РФ-ны Билим бе-
риуню юсюнден» законнга къол 
салгъанды. Аны жарашдырыу иш 
юч жылны ичинде бардырылгъан-
ды. Законну биринчи версиясыны 
тексти кёп къалмай 400 бетден 
къуралгъан эди. Анда бек кёп уу-
акъ вопросланы юслеринден да 
айтылады, вузну профессорлары-
ны иш хакъларыны ёлчемлерини 
юслеринден окъуна.

Виктор Садовничийни, МГУ-ну 
ректоруну билдиргенине кёре, 
проект юйюр, урунуу праволаны, 
антимонопольный правону мадар-
ларыны юслеринден окъуна ангы-
латыула береди. «Декоративный 
мардала асыры кёп болсала уа, 
къайсы законну да оюп къояргъа 
боллукъду», - деп ангылатады рек-
тор, биринчи вариантны юсюнден 
айта.

Юч жылны ичинде проект кёп 
тюрлю эксперт эм Интернетде 
жамауат тынгылауладан ётгенди. 
Энчи сайтха 11 минг комментарий 
жиберилгенди. Тынгылауладан 
сора гражданланы тюзетиулери 
жангы текстни версиясына кийи-
рилгендиле. Андан сора уа даулаш-
ла андан ары бардырылгъандыла. 
Ахырында уа Къырал Думада 
биринчи эм экинчи окъулуулада 
текст андан ары игилендирилгенди. 
Къырал Думада Билим бериуню 
юсюнден комитетни председатели 
Александр Дегтярев айтханыча, 
Къырал Думаны комитетине 600 
минг граждандан 40 минг коллек-
тив билдириу келгендиле.

ПТУ-ла кетериледиле
Бир кезиуде бардырылгъан къы-

зыу даулашланы кезиулеринде 
башланнган профессионал билим 
бериуню кетериуню юсюнден 
айтыла эди – ПТУ-ла болургъа 
керекмидиле, тюйюлмюдюле? 
Ахырында уа башланнган билим 
бериу орталыкъ профессионал 

солуп, башха процедура отоулагъа  
кёчедиле.

Биринчи кюн  дарман балчыкъ 
бла бакъдыргъанла бираздан сора 
суу процедураланы ётедиле. Ол жу-
муш  да Марианнаны къолундады.

Бери асламысында сууукъ тийген-
ле келедиле. Андан сора да дарман 
балчыкъ-урология аурууладан эм 
санларындан къыйналгъанлагъа 
болушады. Кюннге жыйырмагъа 
жууукъ адам бу кабинетге келедиле.

Аны къатында отоуда уа Елена 
Дмитриева кюрешеди. Ишин да 
иги билген жарыкъ, тири адам. 

ториялада ёсдюрюледиле. Аланы  
тюкюрюклеринде 110 ауруугъа  
жарагъан веществола бардыла. 
Бютюн да бек къан тамырларында 
басымлары кётюрюлгенлеге, къан 
тамырлары ауруп къыйналгъан-
лагъа бек болушады. 

Санаторийде гара суула бла 
багъыугъа да уллу эс бурады-

ла. Медсестра Алтууланы Кулина 
ишлеген отоуда «Цезарь», «Кле-
онтра» ваннала бардыла. Алада 
гара суулагъа адамны саулугъуна 
жарагъан тюрлю-тюрлю хайыр-
лы затла къошуладыла. Саусузла 

алада 15 минут жатадыла. Ол про-
цедура бек аздан он кере этилирге 
керекди. Андан сора да, сууну ууакъ 
шорхачыкълагъа бёлдюрюп да жуу-
ундурадыла. Бу процедураланы Ку-
лина тынгылы бардырады. Ызы бла 
ванналаны тазалайды, анга жангы 
суу жиберип хазырлайды. Адамла 
аны ишине бек бюсюрейдиле.

Лариса Фахмушева да санато-
рийни сынаулу ишчилерин-

ден бириди. Кёп жылладан бери 
гинекология жаны бла ауруулары 
болгъанланы, чегилери ауруп 
къыйналгъанланы дарман бал-
чыкъ эм гара суула бла багъа-

Бу амалны хайырланнганла да, 
аурууларын унутуп, къууанч ты-
пырлы болуп  кетедиле. 

Санаторийде солугъанланы 
араларында  химия дарман-

ла бла багъыу этилирге тюш-
генле болсала, алагъа тамата 
медсестра Герийланы Светлана 
къарайды. Процедура кабинетде 
керек болгъанлагъа дарман сала-
ды. Къолу женгилди деп, адамла 
аны да бек махтайдыла. Светлана 
да «Чайкада» эрттеден ишлеген, 
сынаулу специалистледен бириди.

ОСМАНЛАНЫ Хыйса.

билим бериуню эки программасы 
кёргюзтюлген эди: квалификация-
лы ишчилени эм ара звенолу специ-
алистлени хазырлау.

Законопроект сюзюлген заман-
да кёп тюзетиу кийирилген эди, 
бир талай жартылыкъ кетерилип. 
Сёз ючюн, законопроектде «юйюр 
билим бериу» деген ангылатыула 
чыкъгъан эди. Анда айтылгъаннга 
кёре, художестволу эм музыка 
билим бериуге уллу эс бурулургъа 
керекди.

Балетге билет барды
Россейде эрттеден бери да тох-

ташханыча, бир-бир окъуу юйледе, 
сёз ючюн, балет, музыка училище-
леде, бир кезиуню ичинде школ 
эм профессионал билим берилип 
тургъанды. Ол окъуу юйлеге сабий-
лени энчи конкурс бла алгъандыла. 
Аланы окъуу программаларында 
белгиленнгенича, жаланда школ 
предметледен – орус тилден, ма-
тематикадан, историядан, био-
логиядан угъай, профессионал 
дисциплиналадан да дерсле бериле 
эдиле. «РФ-да билим бериуню 
юсюнден» законда алгъа ол тюрлю 
жарсыулагъа эс бурулмагъан эди. 
Алай бла уа бир къауум училищеле 
законодательный майдандан ты-
шында къалгъан эдиле.

Бусагъатда уа окъуу заведени-
ялагъа интеграция этилген окъуу 
программаланы хайырланыргъа 
эркинлик берилгенди – бир кези-
уню ичинде тюрлю-тюрлю про-
граммаланы окъургъа онг барды. 
Жангы окъуу юйлеге тюрлю-тюрлю 
усталыкъланы сайларын сабийлени 
алыргъа болады, окъууну бошагъ-
андан сора алагъа жаланда атте-
стат угъай, энчи орта профессионал 
билим алгъанларына шагъатлыкъ 
этген диплом да берилликди.

Дагъыда быллай бир магъаналы 
шарт барды: «РФ-да билим бери-
уню юсюнден» законда «школда 

къоркъуусузлукъ» деген ангылатма 
барды. Бу арт жыллада школлада 
сабийле къыйын болумлагъа терк-
терк тюше башлагъандыла. Аны 
бла бирге уа ата-анала аны бла 
байламлы дауларын айталмайды-
ла. Алагъа аллай эркинлик берген 
регламент документле хазна жокъ 
эдиле. Аллай даулашланы тамам-
лар ючюн директорла 1990-чы 
жыллада чыкъгъан документлени 
башчылыкъгъа тутадыла. Бусагъ-
атдагъы закон ол тюрлю проблема-
ланы тамамланыуну мадарларын 
белгилегенди.

Энчи иели иш тюйюлдю
Законнга кёре, школгъа дери би-

лим бериу кеси аллына тамамланн-
ган иш тюйюлдю: федеральный 
къырал билим бериуге бойсунады 
эм энчи стандартлагъа кёре къура-
лады. Аны бла бирге уа, школгъа 
дери билим бериу алай аны он-
глары кенгертиледиле: ол тюрлю 
жумушланы онглары кёбюрек бол-
лукъдула.

Саулукъларында бир тюрлю къы-
яулары болгъан сабийле ишлеуде 
энчи жангы окъуу юйле къурал-
лыкъдыла. Аллай сабийлеге каче-
стволу билим бериуню къыйматлы 
мадарлары хайырланыллыкъдыла. 
Законда билим бериуню юсюнден 
да энчи айтылады.

Инклюзив программала бла иш-
леген школланы директорларыны 
оюмларына кёре, ол школлада окъ-
угъан хар сабийге ахча 2-3 кереге 
кёп бёлюнюрге керекди. Сёз ючюн, 
Москвада школлада ол тюрлю мар-
да керекди. Аллай окъуучугъа бир 
жылгъа 240-дан 360-ха дери минг 
сом бёлюнеди, ол ахча сабийни 
диагнозуна кёре тохташдырылады.

Элледе устазлагъа - 
энчи эс

Законда устазгъа бийик социаль-
ный статус бериледи. Ала устаз-
лагъа ЖКХ жаны бла льготала 

да кёргюзтюлгендиле, кертиди, 
аланы юслеринден даулашла да 
болгъан эдиле. андан сора да, 
педагоглагъа аланы иш хакълары 
регионда экономиканы орталыкъ 
иш хакъдан алаша болмазлыгъына 
да сёз бериледи. Алгъыннгы нор-
матив актла бла тенглешдиргенде, 
шёндюгюледе быллай башхалыкъ 
барды – «педагогланы сейирле-
рини араларында конфликтле». 
Аны юсюнден ангылатылгъаныча, 
ишин тындыргъан устазны ырысхы 
жаны бла хайыр алыргъа итинди-
рирге керекди. Сёз ючюн, устаз 
дерслени эм хакъ алып окъутууну 
да бир сабийле бла бардырса, сеть 
эм электрон окъууну бардырыуну 
юсюнден законодательствода би-
ринчи кере айтылады. Ол тюрлю 
билим бериу билим бериуню фор-
маларыны битеу даражаларында 
да хайырланылыргъа боллукъду. 
Законда Интернет бла билим алыу-
ну онгларыны юслеринден да шарт 
айтылады.

Болсада, бир-бир программала-
ны юслеринден да ангылашыныулу 
айтылгъанды законда. Закон МГУ-
ну эм СПГУ-ну статусланы бийикле-
рин да чертеди – ала, федерал эм 
миллет-тинтиу университетлеча, 
кеслерини билим бериу стандарт-
ларын тохташдырыргъа эркиндиле. 
Алай аллай эркинлик дагъыда бир 
къауум башха сузлагъа да бери-
лирге боллукъдула.

Абитуриентлеге да жангылыкъла 
бардыла: келир жылдан башлап 
вузлагъа кириуню жорукълары 
тюрленирикдиле. Абитуриентлени 
асламысына университетге кириу-
ню баш льготасы бийик окъуу юйню 
хазырлау бёлюмюнде хакъ тёле-
мей окъургъа эркинлик боллукъ-
ду. Аны бла бирге уа ол льготаны 
жангыз бир кере хайырланыргъа 
жарайды.

ды. Андан сора да тамакълары 
къыйнагъанланы, бурунларыны 
хронический ауруулары болуп, 
солуялмай къыйналгъанланы ол 
энчи аппаратлада процедурала 
этеди. Алада дарманла тылпыу 
халгъа келтирилип, адамны ау-
ругъан жерлерине къондурулады. 

ларына чакъыргъан эдиле. Анда 
Русланны жигити Ахмат эди ( чам 
аты Кардан). Ол тенг жашланы ара-
ларында эм гиртчиди, терсакъыл-
лылыгъына да къарамай. Биринчи 
болуп аракъы ичмезге деген антла-
рын да бузады. Сахнада «шайтан 
суучукъну» уртлагъан кезиуледе 
фахмулу актёрла ойнасала, ала 
бек кюлкюлю, сейирли, сюйдюмлю 
сценалагъа буруладыла. Мында да 
алай эди. 

Сёз ючюн, Гочия улуну Ёртенла-
ны Борис (Анзор Топшаевич) бла 
юзюклерин эсибизге тюшюрейик. 
Ол энчи эстрада номерге бурулады. 
Кесинден жыл саны, къуллугъу бла 
да тамата Анзор Топшаевич бла тенг 
ичалмазлыгъын ангылагъан Кардан 
ол болумну чам халда ачыкълайды. 
Бир шешаны бошап, тамата экинчи-
син чыгъаргъанында, ичгени бурну-
на жетип тургъан жаш халин сейир 
пластикасы, бай мимикасы бла кёр-
гюзтеди. Аны бети, такъыйкъаланы 
ичинде тюрленип, амалсызлыгъын, 
къарыусузлугъун сёзсюз ачыкълай-
ды. Ичгичи нёгеринден, аракъыдан 
да бирча тоюп, алай къапханнга тю-
шюп къалгъан актёрну жигитинден 
кёзюнгю алалмай къарайса. 

Кюз артында уа биз актёрну кеси 
жазгъан «Ёлюмсюз Хожа» деген ко-
медиясында кёргенбиз. Ол, авторча, 
бу ёмюрлюк жигитге, философия 
темагъа эс бургъаны аны сынауу 
ёсе, чыгъармачылыгъы да теренден 
-терен бола баргъаныны шартыды, 
Руслан мында жаханим - жаннет, 
ахшы - аман, акъ - къара дегенча 
философиялы категорияланы алып, 
жашауну магъанасыны юсюнден 
чам халда, жигитини юсю бла 
айтады. Кеслерин андан акъыллы 
сунуп, къолтукъларына чемодан бла 
ахчала алып келгенлени Хожа, хар 
замандача, сёзю бла алдайды, алай 
иши уа огъурлуду. Ол ахча улутхагъа 
угъай, къарыусузлагъа барлыкъды.

Бу оюнда Руслан жашаудан 
арыгъан, адамланы къужур ишле-
ринден эрикген, алай алагъа хор-
латмагъан, биз барыбыз да сюйген, 
чамы, сёзю халкъда унутулмагъан 
Хожаны авторча суратлап, сыфатын  
а актёрча къурайды. Халкъыбызны 
литературасыны, тин хазнасыны да 
бир уллу кесегине бурулгъан ёлюм-

сюз жигитибизни юсю бла айтыр-
гъа сюйгенлерин ол къараучугъа 
аллай амал бла жетдиргенди.

Мен бу оюннга баргъанымда, 
танышларыма - эр бла аны юй 
бийчесине - тюбеп къалама. 
Жаныбыз бла Руслан озады, са-
лам берип. Эр киши уллу хурмет 
бла соргъан эди: «Ол Гочияланы 
Русланды да?»- деп, кеси кесине 
ийнанмагъанча, анча жылдан 
бери сюйген актёрун кёрюрге онг 
чыкъгъанына къууана.

Сатира бла чам
Интервьюларыны биринде Рус-

лан былай айтады: «Ингирле бла 
чам хапарла жазама да, аланы 
къараучуну аллында окъуйма. 
Ол къалай тюрлю къарагъанына 
кёре, репертуарымы алай къурай-
ма». Аны чыгъармачылыгъында 
бу жанр да уллу жерни алады. 

Жазыучулукъ иш бла ол эртте-
ден кюрешеди. Баям, биринчи-
ден, сатирикле болмагъандан, 
экинчиден а, къараучугъа сах-
надан айтырыгъы болуп алады 
къолуна къаламны. Ал жыллада 
ким эшитмегенди аны хамамны 
директоруну хапарларын? Ала 
халкъ жанргъа бурулгъандыла. 
Арт заманда уа ол жашауда 
кемчиликлеге, заман бла бирге 
келген эриши болумлагъа, адам-
ланы къужур къылыкъларына эс 
бурады. 

Сёз ючюн, «Танышыргъа сюе-
ме» деген хапарында элли киши 
газетледе болуучу билдириулеге 
кёре, жашаууна жарыкъ тюр-
сюнле къошаргъа излей, жаш 
къызгъа сёлешеди. Болуучусуча, 
арада кюлкюлю болумла тууады-
ла. Киши бюгюннгю жаш тёлюню 
жаргонун аныламагъандан да 
болады алай. Ма быллай хапар-
лары бла Руслан бюгюннгю эр 
кишилени, тиширыуланы да хал-
лерин, жашаугъа къалай тюрлю 
къарагъанларын ачыкълайды. 

Полицияланы жолда этиучю-
лерине да къаратып, сабийле 
туугъан юйню аллында кишиле 
бла къатынланы араларында 
ушакъгъа, къоншу тиширыула-
ны бир бирге зарлыкъларына, 
уллайгъан эр кишилени врачха 
баргъан хапарларына да тынгы-
латады Руслан. Ол аланы жазып 
къоймай, ойнагъан да этеди. Хар 
биринде къараучу, къоншусун, 
эллисин, жууугъун танып, кюледи. 
Кесин а кёре болурму?..

Русланны сюйген жигитлери 
да бардыла. Мыстыханны аузуна 
тюшсенг, къууанмазлыгъынгы ол 
бир ишексиз билдиреди. Хожаны 
юсю бла уа халкъны бурундан кел-
ген ахшы адетлерин, бюгюнлюкде 
кемчиликлени да ачыкълайды. 
Гочия улу биринчи болуп къарачай 
эстрадада сатираны, чамны энчи 
жанргъа, аны бийик даражагъа 
жетдиргенди. Къарачайлыланы 
сёзге усталыкъларына сукъланыр-
чады. Биз анга, Русланны эстрада 
номерлерине къарай, дагъыда 
бир кере тюшюнебиз. 

Энтта бир жангылыкъ. Сах-
нагъа юй хайыуанланы чыгъара 
тургъандыла. Мен билгенден, 
эшекни кесине нёгер этип сах-
нагъа биринчи Руслан чыгъар-
гъанды. Ол Хожаны да хайыуаны, 
аны ушакъ, жол да нёгери.

Алайды да, Гочияланы Руслан-
ны биз жазыучу, актёр, режиссёр 
хунерлерине да къарс урабыз. 
Малкъарда аны, Къарачай те-
атрны да уллу тансыкълыкъ бла 
сакълайбыз.

САРАККУЛАНЫ Асият.

Биз аны фахмуларына 
къарс урабыз

Гочияланы Магометни жашы Русланнга быйыл 55 жыл болады. 
Аладан 36-сын  театр искусство бла байламлы этгенди. Битеудуния, 
совет, орус, миллет драматургияда да ачыкъланнганды аны фах-
мусу. Къарачай театрны сахнасында актёр къурагъан «Отеллода» 
- Яго, «Скапенни хыйлаларында»  - Жеронт, «Эки къарындашда» - 
Юрий, «Келинни сайлауда» - Отар, «Хожа бла Азраилде» - Татау эм 
башхала къараучуну эсинде къалгъандыла. 

Битеу алып айтханда уа, 150 рольгъа жууукъ. Аны кёз аллыбыз-
гъа келтирген окъуна къыйынды. Бек аздан хар сезонда тёрт жангы 
сыфат къураргъа керекди. Анга уа ол кюч-къарыуну жаланда 
кесини ич дуниясындан, жашау, сахна сынауундан алады. 

Руслан, театр бла чекленип къалмай, эстрадада, радиода да иш-
лейди. Бусагъатда, актёрлукъдан сора да, Къарачай госдрамтеат-
рны директоруду. Ол Къабарты-Малкъарны, Къарачай-Черкесни 
да сыйлы артистиди. 

Врач Холамханланы Халимат 
къан ичген къуртла бла багъады.

Медсестра Марианна Ширитова Къадырланы Зухураны аякъларына 
дарман балчыкъ жагъады.

Медсестра Елена Дмитриева лазер терапияны бардырады.

Тамата медсестра Герийланы Светлана дарман сала турады.

Медсестра Алтууланы Кулина гара суула бла багъады.

«Билим бериуню юсюнден» закон 
битеу россей школну тюрлендиреди

Бизни газет кёп болмай билдир-
ген эди дагъыстанлы жазыучу, 
бизни республиканы ахшы шуёху 
Магомед Ахмедов «Алтын Дель-
виг» атлы литература саугъаны 
авар тилден орусчагъа кёчюрюл-
ген чыгъармалары кирген китабы 
ючюн алгъанын. Ол эришиуге 
малкъарлы поэт, драматург Ёл-
мезланы Мурадинни  «Зеркало 
к зеркалу» деген китабы да къа-
тышханды. Назмуланы Георгий 
Яропольский кёчюргенди,  кеси 
да ол Таганрогда «Нюанс» чыкъ-
гъанды. 

Бу премия «Литературная газе-
таны» башламчылыгъы бла 2004 
жылдан бери бериледи. Ол изда-
нияны Антон Дельвиг Александр 
Пушкин бла бирге 1829 жылда 
къурагъанды. Андан аталгъанды 
саугъагъа да поэтни аты.

Ал жыллада бу эришиуде 
хорлагъанла 30 минг сом ал-
гъандыла. Быйылдан башлап, 
лауреатлагъа - алтын майдал 
алгъанлагъа - миллион сом , 
кюмюшге тийишли болгъанлагъа 
500 минг сом бериледи. Бусагъат-
да Россейде адабиятда «Большая 
книга», «Букер», дагъыда башха 
саугъала бардыла. Жылдан - 
жылгъа ала жаланда бир къауум 
жазыучугъа бериле, аланы дара-
жалары бир кесек эниш болгъан-
ды. Алай бла «Алтын Дельвиг» 
бек сыйлыгъа бурулгъанды. 

Бизге билдиргенлерине кёре, 
эришиуге къатышхан чыгъармала 
Россейни белгили китап басма-
ларындан, тыш къыралладан да 
келгендиле. Битеу санлары уа минг-
ден артыкъ эди. Жюриге белгили 
жазыучула, кесаматчыла, жамауат 
къуллукъчула да къатышхандыла. 
Таматалыкъны уа «Литературная 
газетаны» баш редактору Юрий По-
ляков бла кинорежиссёр Станислав 
Говорухин этедиле. 

Жюри, барына да къарап, бирин-
чи сайлауда 93-сюн тийишли кёрген-
ди. Артда аладан 35 къалгъанды. 
Авторланы санында атлары айтыл-
гъан жазыучула, литературоведле 
болгъанын да белгилерге керекди. 
Сёз ючюн, Михаил Задорновну, 
Юрий Кабанковну, Валентин Не-
помняшийни, Юрий Шербаковну, 
Игорь Волгинни сагъынсакъ да 
тамамды. 

Саугъала «Бюгюннгю проза», 
«Тарых проза», «Поэзия», «Худо-
жестволу кёчюрме», «Публици-
стика», «Кесамат» эм башхала 
номинацияда берилгендиле. Битеу 
алып айтханда, онусунда. Миллет 
авторладан «Поэзия» конкурсда 
Ёлмезланы Мурадин бла Магомед 
Ахмедов болгъандыла. Биринчи 
китабын аллай бийик даражалы 
эришиуге жиберирге деп чыгъар-
магъаны себепли ол бюгюннгю 
полиграфия излеген жорукъларын 
толтурмагъанды. Автор аны «Ал-

тын Дельвигге» кёргюзтюлгенин 
алгъадан билген да этмегенди. 

Китапны эришиуге Г. Ярополь-
ский жибергенди. Анда китап-
чыкъда 32 бет барды. Аны аллай 
уллу эришиуде финалгъа чыкъ-
гъаны ахшы муратла туудура-
ды. Келир жыллада Ёлмезланы 
Мурадин ол саугъагъа тийишли 
болур деп ышанабыз.

ТАШЛЫЛАНЫ Асият. 

Саулукъ керек эсе - 
санаторийге
Соблированы эм баш медсестра 
Герийланы Светлананы чакъырып, 
санаторийни иши бла мени шагъ-
ырей этерге буюрады.

Ала бла бирге анда болгъан 
битеу процедура кабинетлеге 

къарап чыкъгъанбыз. Бек алгъа 
Тамбукан кёлден келтирилген 
дарман балчыкъ бла бакъгъан ги-
дротерапия отоугъа барабыз. Анда 
медсестра Марианна Ширитова 
ишлейди. Кеси да келгенлеге  бет 
жарыкълы тюбейди. Врач буюр-
гъаннга кёре, саусузлагъа тюрлю-
тюрлю амалла этеди: бирлерини 
ауругъан жерлерине   дарман 
балчыкъ салады. Ауруууна кёре, 
тюз да бир башындан къалгъан 
жерлерине балчыкъ жагъадыла. 
Ол багъыу 15 минут бардырыла-
ды. Андан сора адамла, бираз 

Бери уа аш орунлары къыйнагъан-
ла, къан тамырларыны  басымлары 
кётюрюлгенле, гайморитлери  бол-
гъанла, простатитден эм дагъыда  
кёп башха ауруудан тынчлыкъ 
тапмагъанла келедиле. Алагъа 
лазеротерапия, магнитотерапия, 
ультрозвук эм электро- фарез 
багъыула этедиле. Лазеротерапия 
жангы амалладан бириди. 

Врач Холамханланы Халимат 
а къан ичген  къуртла бла 

багъады. Ол халкъ амалны хапа-
рын эшите-эшите турабыз. Жазда 
аланы кёлледе кёрген да этебиз. 
Аланы хайырланнганла да барды-
ла. Алай врач айтханнга кёре, ала  
тюрлю-тюрлю жаныуарчыкъланы 
къанларын ичедиле да, кёбюсюн-
де  ауруулула боладыла. Халимат  
хайырланнганла уа  энчи лабора-

Уста саугъасыз къалмаз



Номерге графикге кёре

Кюнню халы Право Хайырлы юйретиуле

З А   М  А  Н

Озгъан байрым кюн Наль-
чикде къан алыучу станцияда 
«Леди-донор -2013» деген ат 
бла жандауурлукъ акция бар-
дырылгъанды. Тюзюн айтсакъ, 
анга жаланда тиширыула кел-
ликдиле деген акъылда эдик. 
Болсада эр кишиле бютюнда 
кёп эдиле. Россей Федерацияда 
донорлукъну айнытыу жаны бла 
«М Драйв» жаш тёлю жамауат 
организацияны чакъырыуун 
къабыл кёрюп, биринчиле бо-
луп  республикада Ич ишлени  
ГИБДД-сыны къуллукъчулары 
жыйылгъандыла. 

Акция Нальчикде жыл сайын 
тамам бу кезиуде ётеди. Быйыл 
бла уа ол тёртюнчю кере къу-
ралгъан огъурлу ишди. Дайым 
да анга къатышыргъа сюйген-
ле кёпден-кёп бола барадыла. 
Аланы асламысы Х.М.Бербеков 
атлы Къабарты-Малкъар къы-
рал университетни, В.М. Коков 
атлы Къабарты-Малкъар аграр-
ный университетни, Искусство-
ланы Север-Кавказ институтуну, 
Шёндюгюлю г уманитарный  
академияны, КъМР-да бизнес 
институтну студентлеридиле.  
Бу жол да ала тутхан ызларына 
кертичи болгъандыла.

Бизнес институтда преподава-
тель болуп ишлеген Хапаланы 

Муниципалитетлени 
таматаларына дерсле

Черек районну эллерини, район администрацияны, Со-
ветни да аппаратларына киргенлеге деп федеральный 
эм регион законланы толуракъ ангылатыу бла байламлы 
прокуратураны келечилери праволу дерсле бардырадыла. 
Планнга хар кюн сайын хайырланыргъа тюшген законла 
киргендиле. 

Геуюрге кюн район администрацияны жыйылыула бар-
дырылыучу залында районну прокуроруну тамата болуш-
лукъчусу Батталаны Алим биринчи дерсни ётдюргенди. 
Тынгылагъанла берген сорууланы асламы 2006 жылда 2 
майда къабыл этилген «О порядке рассмотрения обра-
щений граждан Российской Федерации» 59-чу номерли 
Федеральный закон бла байламлы эдиле.

Бабугент элни администрациясыны таматысы Османла-
ны Мухтар быллай дерсле законланы игирек ангыларгъа 
болмагъанча иги болушханларын чертгенди. Аны оюмуна 
кёре, гражданла бла ишлеген да ол къадар тынч боллукъду. 

Кезиулю дерс февральны биринчи декадасында ёте-
рикди. 

БЁЗЮЛАНЫ Залина.
Черек районну администрациясыны 

пресс-службасы.

2013 жылны январындан баш-
лап терк медицина болушлукъ 
ючюн хакъ тёлеуню жоругъу 
тюрленнгенди: ол бюджетден  
угъай, борчлу халда медицина 
страхование этиуню эсебинден 
тёленирикди. Алай эсе, пациент 
медицина полис болгъанын 
кёргюзтюрге керекди. Былайда 
кёп соруу чыгъады:  адамны ме-
дицина полиси жокъ эсе уа, ол 
аны унутхан эсе уа? Сора анга 
медицина болушлукъ этилсе, 
аны ючюн андан хакъмы ал-
лыкъдыла?

Бу къатыш-къаралыкъ бю-
тюнда ангыламазча болгъан-
ды бир-бир регионлада, энчи 
айтханда - Москвада  кеси ке-
син жалчытырыкъ хакъ алмай 
ишлерик къырал службала 
къуралгъанларын билдирген-
диле. Алай бла москвачыланы 
къууандыргъандыла: анда бек 
иги машинала боллукъдула, 
терк жетерикдиле, иги болушу-
рукъдула, «къошакъ сервис» 
бла деп… Интернетде, топ атыл-
гъанча болду: «врачла хыликкя 
этип, сейирге къалгъандыла. 
Хакъ бла ишлерик бригада-
ланы боюнларына «къошакъ 
жумушланы жюклерикдиле 
- бирге - бизге компьютер томо-
графланы алып айланыгъызмы 
дерик болурла? Неда жюре-
клери ауругъанлагъа келиучю 
бригадалагъа ЭКГ-ланы алып 
айланыгъызмы дерле неда ахча 
алып, «сервисны качествосун 
кётюрюгюзмю» дерик болурла? 

Пациентле да ангыламайдыла 
бу болумну: «Скорая» келиучю-
сюнден эсе теркми келликди? 
Ол «пробкаладан» учупму ёте-
рикди?

Бек ангылашыныусуз а неди 
десегиз, битеу къыраллада, ол 
санда Россейде да, «скорая», 
пожарниклеча, къутхарыучу-
лача, полицияча, ЧП болгъан 
жерлеге болушлукъ этерге да 
бек терк жетиучю службады. 
«Скорыйни» иши-терк, шарт, 
билимли болушлукъ этиудю, 
адамгъа бекми къыйналаса, 
полисинг а бармыды деп сора 
турмай. 

Саулукъ сакълауну оноучу-
лары къаугъаланнган халкъны 
шошайтыргъа, болумну ангыла-
тыргъа кюрешедиле. Москваны 
алып айтсакъ, ара шахарны са-
улукъ сакълау Департаментини 
оноучусу Георгий Голухов «Рос-
сийская газетаны» корреспон-
дентине айтханына кёре, ком-
мерциялы бригадала, кертиси 
бла да, «скорый» службагъа къо-
шуллукъдула, болсада ала кеси 
ыразылыкълары бла къошакъ 
медицина страхованиялары 
болгъан пациентле энчи халда 
чакъырсала, алагъа барадыла. 

Аллай страховкала бир-бир 
уллу компанияланы соцпакет-
леринде боладыла. Уллу иш 
хакъ алгъанладан иги кесеги 
да полислени кеслери сатып 
аладыла, алай бла къошакъ 
страхованиялары болгъанланы 
санына къошуладыла.

Шёндю энчи иеликде бол-
гъан клиникаланы кёп къалмай 
барысында да «терк мажарыу-
чу» бригадала бардыла эм ала 
кеслерини пациентлерин юйле-
рине барып багъадыла. Алай 
эсе да, энчи халда болгъан 
медикле къыралны «скорыйле-
ринден» эсе, сейир этерча акъ-
ырын къымылдайдыла. «03» 
службаны станциялары ара 
шахарны битеу округларында 
бардыла, энчи медиклени уа 
алай кенг жайылгъан сетьлери 
жокъду. Ол болумну игиленди-
рир ючюн, бир бёлек коммер-
циялы клиниканы шахарны 
«скорый» бла бирге ишлерге 
чакъыргъандыла.

Голуховну чертип айтханына 
кёре, ала къошакъ бригадала 
боллукъдула, хакъсыз «скорая» 
уа, бола келгенича, чакъы-
рылгъан жерлеге тыйгъычсыз 
барып турлукъду. Аллай бри-
гадала  азаймайдыла. Москва-
чыланы жумушларын 1000-ден 
аслам «скорый» тамамлап 
турлукъду. 

Шёндю ара шахарда «03» 
бла чакъырылгъан «скорыйни» 
17 минутдан кёп сакъламайды-
ла. Былайда алагъа берилген 
энчи жолла болушадыла,  во-
дительле да жууаплылыкъны 
иги сезедиле. Европада этген-
лерича, къызыл жорлары бол-
гъан машиналагъа не къыйын 
болумда да жол берирге юй-
реннгендиле.

«Российская газета».

Тиширыуланы кюню дегенликге, 
эр кишиле аслам эдиле

Анализ кёргюзтгеннге кёре, 
2012 жылда КъМР-да 68 ав-
тотранспортха от тюшгенди. 
Аланы кезиуюнде 3 адам къыяу 
тапханды. Къыш сууукъ заманда 
автомашиналагъа паяльный 
лампала, факелле эм башха 
амалла бла от алдыра туруп, 
кёплени транспортлары жанады. 
Бек баш сылтауладан бирлери 
уа моторланы къатларында ток 
баргъан чыбыкъланы бир бир-
лерине тийиулериди. Бютюнда 
бег а, дерт этип, адамланы бир 
бирлерини автомашиналарына 
от салыулары кёпден-кёп болуп 
баргъанлары жарсытады.

Бюгюнлюкде газ баллон бла 
ишлеген автомашинала ол жаны 
бла бираз къоркъуусуз болгъан-
лары хакъды. Аны хайырла-
ныуну жорукъларына бек сакъ 
болургъа керекди. Алагъа не аз 
да бузукълукъ этилсе, водитель 
эм аны пассажирлери да уллу 
ачыргъа боллукъдула. Маршрут 
таксиле уа асламысында газ бла 
ишлейдиле.

Белгилисича, газ оборудование 
автомашиналаны юч жеринде 

Автомашинагъызда газ бар эсе...

Конкурс на замещение вакантной должности
Федеральное государственное бюджетное учреж-

дение науки Научно-исследовательский институт 
прикладной математики и автоматизации Кабардино- 
Балкарского научного центра Российской академии 
наук объявляет конкурс на замещение вакантных 
должностей:

- младшего научного сотрудника отдела Дробного 
исчисления - 1 единица;

С победителями конкурса заключается срочный 
трудовой договор по соглашению сторон.

За справками обращаться по адресу:
360000, КБР, г. Нальчик, ул. Шортанова, 89 «а»,
тел.: 42-64-17 - отдел кадров, аспирантуры и доктор-

антуры, каб. № 9, 42-66-61 - приёмная.

орнатылыргъа боллукъду: мотор 
болгъан жерде, ичинде эм багаж-
нигинде. Автомашинагъа от аны 
«Газ-бензин» переключательни 
болушлугъу бла алдырылады. 
Къышда – хауаны сууукълугъу -5 
градус болса, двигательни бензин 
бла 40-50 градусха дери жылы-
тып, от алдырыргъа боллукъду.

Газ ийис этген эсе, автомаши-
наны гаражгъа салыргъа жара-
майды. Аны тыяргъа къолдан 
келмесе, газны жабып, болжаллы 
халда бензинни хайырланыугъа 
кёчюгюз. Газны жапханда, аны 
ийиси тохтамаса уа, газны толу-
сунлай ачып, хауагъа жиберигиз.

Капотну тюбюнде от къабынып 
зат къалса, газны толусунлай 
жабыгъыз, отну ёчюлтюуню мы-
чымай къолгъа алыгъыз. Былай-
да углекислый неда порошок от 
ёчюлтюучюлени хайырланыгъыз.

Быллай затланы этерге жара-
майды:

- быргъы бла газ бара тургъан-
лай анга ремонт этерге, гайкала-
ны тартыргъа керек тюйюлдю;

- баллонда газ бола тургъанлай, 
аны тыймай редукторгъа эм газ 

фильтрге электромагнит клапан 
бла ремонт этиу къоркъуулуду;

- ичинде газы болгъан бал-
лонну тууарыргъа,бери алыргъа 
эркин этилмейди;

- газы толу болгъан автомаши-
наны кюн тийген жерде къояр-
дан алгъа, аны бир ненча литр 
газын хайырланыргъа керекди;

- газ баллонну бузугъу, теши-
ги болгъаны белгили эсе, аны 
хайырланыргъа керек тюйюлдю;

- автомашинаны ичинде газ 
ийис сезилгенлей, аны тохтатыр-
гъа керек болады;

- двигательге от алдыргъан-
дан сора, бир кезиуге газны, 
бензинни да хайырланыргъа 
жарамайды;

- сварка этерге эм уллу къы-
зыулукъ берген башха тюрлю 
аллай ишле (автомобильни 
камерада кепдириу, къурутуу 
дегенча башха ишле) къоркъуулу 
болгъанларын унутмагъыз.

И. ТАКОВ,
Нальчик шахар округда 

от тюшюуден сакъланыуну 
инструктору.

Газетни басмагъа КъМР-ни Асламлы 
информация органла жаны бла, жамауат эмда 
дин организацияла жаны бла министерствосуну 

компьютер службасы хазыр этгенди.

аланы араларында алай кёп 
чыкъмагъанды.

Ким биледи, адамла донор-
лукъну къыйматына алыкъа иги 
тюшюннген болмазла. Бирле 
алай бла  бир осал ауруугъа 
боялырбыз деп къоркъа болур-
ла, башхала уа къан бериуню 
саулукъгъа заранлы сунадыла. 
Биринчилени, экинчилени да 
къайгъыларын врачла чача-
дыла. Ала станцияда болгъан 
инструментле таза болгъанла-
рына, кезиуден-кезиуге къанын 
кетериу а бурун заманладан 
бери да хайырлыгъа саналгъа-
нына ышандырадыла.

 Ол кюн къан бергенлени 
саны къыркъдан аслам эди. 
Алай ары келгенлени саны уа 
иги да кёп эди.Жарсыугъа, 
медицина жаны бла  къанлары 
жарамагъанла болгъандыла. 

Анга да къарамай, бу огъурлу 
жандауурлукъ ишни къурагъ-
анла донорла Къабарты-Мал-
къарда  жылдан-жылгъа угъай 
да, кюнден-кюннге кёпден-кёп 
бола барырла,  станциягъа 
башха  кюнледе да келе турурла 
деп, ышанадыла. Къалай-алай 
десек да, саусузлагъа къан хар 
заманда да керекди. 

ХОЛАЛАНЫ Марзият.
Суратны автор алгъанды.

Бэлла къан берирге биринчи 
кере келгенди. «Акцияны юсюн-
ден студентле айтып билгенме,-
дейди ол. – Насыпха, жамауат 
жашаугъа тири къатышхан, ахшы  
башламчылыкъла да этген жаш 
адамларыбыз кёпдюле. Керти-
син айтсам, мени  бусагъатда  
жюрегим бир кесек къайгъы-
лыды, ийнеден гитчелигимден 
бери къоркъама. Алай,  бир 
жанындан, «Леди-донорну» хай-
ырындан жунчугъанымы хорлар-

ма, экинчи жанындан а, быллай 
керекли ишде мени да юлюшюм 
болгъанына ёхтемленирме деген 
акъылдама. Мен берген къан 
биреуню жашауун сакъларыкъды 
деген сезим бек аламатды».

Акция башланырдан бир ый-
ыкъ алгъа Бэлла къан берир-
ге барлыгъын танышларына 
айтханда, аланы хар бири да 
магъаналы иш этесе деп,бек 
кёллендиргендиле. Болсада аны  
юлгюсюн алыргъа  сюйгенле уа 

«Скорая» кечми жетер?

Эсепле 

Баш сылтаула - 
кефлик бла тютюн ичиу

КъМР-ны От тюшюуге къажау къырал службасы 2012 
жылда ишини итогларын чыгъаргъанды. Былтыр жылны 
12 айында Къабарты-Малкъарны жеринде, статистика 
шартлагъа кёре, 626 кере от тюшгенди. Алай бла 69 милли-
он 730 минг сом багъасы ырысхы къоранч болгъанды, 13 
адам ёлгенди, 56 адам къыяулукъ тапханды. Кертиди, 2011 
жыл бла тенглешдиргенде, ол кёрюмдю иги кесек азды.

Ёртенлени асламысы адамла  сакъ болмагъанларын-
данды. Артыкъда кёп къыйынлыкъ кеф болуп тургъанлай 
тютюн ичиу бла байламлыды.

Хар замандача, былтыр да жашау юйлеге аслам от 
тюшгенди. Аны баш сылтауларындан бири электрообо-
рудованияны хайырланыуну жорукъларына бузукълукъ 
этилгениди. Бек жарсыулу шарт а дерт этип биреуню 
юйюне, мюлкюне от салыу бла 60 жерде къыйынлыкъ 
болгъаныды. 

Къабарты-Малкъарда От тюшюуге къажау къырал 
службаны бёлюмлери 2012 жылда ёртен болгъан жерледе 
1213 адамны ёлюмден къутхаргъандыла эм бир миллиард 
493 миллион сом багъасы ырысхыны сакълагъандыла.

Арсен САБАНОВ.
КъМР-да От тюшюуге къажау къырал служба.  

Совет жашауну хайт деген за-
манында биз эрттеден  таныгъан 
Жансох колхозну оноучусуна 
баргъанды да: «Мен къуллукъчу 
болургъа  сюеме, бийик би-
лимим барды, зоотехникме»,-
дегенди. Ол анга: «Иги этесе, 
жашым, биз аллай итиниулюгю 
болгъан, билимли малчыны  
тапмай турабыз элибизде»,-деп, 
кёлюн  алгъанды да, былай сор-
гъанды: «Къаллай ишледе сы-
налгъанса, бир тюрлю жигитлик 
эталгъанмыса?»

«Хау! Бир жолда, тенгим бла 
ёчешип, къоншуму  бир жараулу 
гырайтын урлап, башха  элде  
сатханма. Энди уа не къыйын 
жумушну да  батырлыкъ этип 
тындырыргъа хазырма, сынап 
кёрсегиз, ыразы боллукъма»,-
деп, ёхтем сёлешгенди Жансох.

- Да сора мени санга биринчи 
сынауум быллайды. Арты-Къол 
къышлыкъда  къойчу къошха бар 
да, анда Оку деген ахшы киши 
ишлейди, анга нёгер болуп бир 
жыл къой кют, къош жумушлагъа 
жара, хомухлукъ этмей чыдаял-
санг, къуллукъчу болаллыкъса,-
деп, башкъарма жашны къошха 
ашырды. 

Оку жашны нёгерге сюйюп 
алгъанды. Арада эки-юч кюн 
озгъанлай, эшекни аллына элтип,  
отуннга ашыргъанды. Хайырсыз 

Календарь бла къыш февральда 

бошалады. Алай жашауда хал бир ке-

сек башхаракъ болады. Сууукъ кезиу а 

жаланда мартны экинчи жарымында 

кете тебирейди. 

Февральда бек бийик температура 

- 22,5 градус жылылыкъ - 1995 жылда 

тохташдырылгъанды. Алай асламында 

бу айда иги да сууукъ болуучуду. Аллай 

затла 1969 жылда болгъан эдиле. Ол 

заманда термометр -29,5 градусха 

дери тюшген эди. Жер а бир метр те-

ренликге дери бузлагъанды. 

Бек къарлы къыш а арт он жылны 

ичинде 2011 жыл болгъанды. Бир-бир 

жерледе аны бийиклиги 20-35 санти-

метрге дери жете эди.

Халкъ айтханнга кёре, къыш бла жаз 

башы бир бирлери бла февральны 

ортасында тюбешедиле. Ол кюн жылы 

болса - жаз башы эртте келликди, къар 

Къан берирге келген тиширыу.

Февраль къаллай боллукъду?
жауса уа - кеч. 

Быйылгъы февраль артыкъ башха 

боллукъ тюйюлдю. Хауаны температу-

расы да нормадан озмаз, алай жылы 

январьдан сора сууугъуракъ кёрюню-

рюкдю. 

Айны биринчи жарымында сууукъ 

кюнле кёбюрек сакъланадыла. Къар, 

туман эм бузлауукъ. Асламында кече 

температура -3,  -8-ге жетерикди. 

Алай бир-бир кечеледе -15 дери да 

тюшерикди. Кюндюз а -1,+4 дери кё-

тюрюллюкдю. Бек сууукъ кюнледе -2,-5 

боллукъду.

Февра льны экинчи жарымында 

сууукълукъ кетерикди. Къар къатыш 

жауунла жауарыкъдыла. Температура 

кече -3,+2, кюндюз +5,+14-ге дери кё-

тюрюллюкдю. 

Валентина ОРЛОВА,

агрометеоролог.

Билдириу

Къуллукъ излеген Жансох
Масхара

Жансох а, балтасын унутуп ке-
тип, кёп турмай ызына къурлай 
къайтханды. Экинчи кюн  танг 
белги бергенлей, къойчу къош-
да, адетде болгъаныча, жашны 
къобаргъанды да, ийнек сау деп 
буюргъанды. Ёмюрюнде  этмеген 
иши анга къыйын кёрюннгенди. 
Болсада быллай ууакъ жумуш-
ланы уа этерме, тейри,  деп, 
Къонгурну онг жанына чёкгенлей 
(таулула сол жанындан сауады-
ла), табанлап, челекни бий ары 
жибергенди.

Энди уа, от тиргизип, аш-суу 
этерге  керек эди. Тулукъдан 
нартюх ун алып, тегенеге къуйгъ-
анды. Сууукъ суу бла къатышдыр-
гъанды. Алай ун бла суу бир бир-
лерин тапмагъандыла (нартюх ун 
исси суугъа боюн салады). Къош 
галаула жарылып, кюлге кёмерге 
жарамай къалгъандыла.

Кюнлени биринде Жансохха 
къой сояргъа  тюшгенди. Энди 
уа не этсин, къалай болсун. Амал 
неди,  жумушну тындырыргъа 
керекди. Сюрюуден семиз ирикни 
тутуп келип жыкъгъанды, аякъ-
ларын тутдурур киши тапмай, не 
жип бла байлай билмей, башы 
хайран болгъанды. 

Оку жашны ол халын кёрюп, 
уялтмайым деп, сояргъа болуш-
ханды. Жаш къарап тургъанлай, 
эрлай терисин сыдыргъанды, 

ичин тау адетде тазалагъанды, 
жарашдыргъанды, жёрмеле 
да этгенди, сохталыкъ да ха-
зырлагъанды, тёрт санын бир 
биринден айырып, тегенеге 
салгъанды.

Къойчу къошда жумуш азмы-
ды. Сюрюуню ызындан барып, 
аны тойдуруп, ыстауатха къо-
ранчсыз тийишдирген артыкъда 
тёзюмлюлюкню, эслиликни, чы-
дамлылыкъны излегенин Жан-
сох  къайдан биллик эди. Бир 
жолда къойла гелеулю сыртда от-
лай тургъанлай кюндюзгю кюн, 
чырпыла ичинден чыгъып, сюле-
син 3-4 къойну бойнун кесгенди. 
Кюз арты кюнлени биринде уа 
туманда сюрюуню ажашдырып, 
къошха кеси къайтханды. 

Оку анга: «Ненча къой бёлюнн-
генди?»- деп соргъанда, ол анга:

-Барысы да!-деп, баш тёбен 
къарагъанды. Сора, кече къа-
рангыда, сюрюуню излей  барып, 
кеси да ажашханды. Андан сора 
къойланы ызындан барыуун 
къойгъанды.

Алай бла бийик билимли жаш, 
къойчу къошда сынаудан ётал-
май, элге  кёп турмай къайтхан-
ды.  Мында быллай оюм барды: 
базыннганланы барысы да базук 
сындыралмайдыла.

ТЕММОЛАНЫ Мухадин. 


